
Tiada siapa yang tahu,
esak dan tangis hati,
Meratap nasib diri,
Hibanya hingga ke saat akhir,
Hati itu mati,

Tiada siapa yang memahami,
Berkecai seluruh harapan,
Betapa hancur dan ranapnya,
Bagai kaca terhempas,

Tiada siapa yang mengerti,
Luka pada jiwa kian parah,
Sehingga tiada penawar,
bisa menyembuhkan,

Tiada siapa pernah menyedari,
Kosongnya diri,
Menanggung derita,
Menahan kecewa,

Tiada siapa pernah peduli,
Kesengsaraan meratap duka,
Menggalas keperitan,
Menampung kesakitan yang perit,

Tiada siapa ambil kesah,
Ranapnya semangat diri,
Meruntun hidup tersisa,
sehingga tidak bisa walau untuk 
meminta,

Tiada siapa pernah menyelami,
Kudrat kian lesu,
Tidak tertanggung dugaan ini,
Merentap seluruh erti kehidupan,

Tiada siapa pernah menduga,
Diri ini tiada ruang untuk bahagia,
Yang ada hanya seluruh kisah duka,
Sehingga hujung nyawa.
